
攝事分中〈契經事‧緣起、食、諦、界擇攝〉第三之二

（大正30，834a8～840b14；披尋記
：冊4，頁2763～2786）

上齎下因法師指導‧釋長恆敬編‧2005/12/15
　（參）以觸為緣等：別嗢拕南標

復次，嗢拕南曰：〔一〕觸緣、〔二〕見圓滿；〔三〕實、〔四〕解、〔五〕不愛樂；〔六〕法住智、〔七〕精進；〔八～十〕生處等為後。

　　一、「觸緣門」【分二】

　　　（一）標列三記
於一切觸緣受有中，若諸沙門、或婆羅門，宣說無因、惡因論者，如前請問此作此受，乃至廣說。安住正法大師弟子，若勝、若劣，略有三種無倒記別：一、開自宗記；二、伏他宗記；三、有執無執，雜染清淨記。

　　　（二）隨釋差別【分三】
　　　　1、開自宗記
當知此中：於彼所問無差別記，謂「諸苦樂皆從緣生，是我宗致」，斯則名為：開自宗記。

　　　　2、伏他宗記【分二】
　　　　　（1）出能伏【分二】
　　　　　　A、舉記
若於彼問作如是記：「諸計苦樂自作、他作、俱作、俱非
無因而生，於一切處由觸生受，何用妄計自他作等？」若觸因受現不可得，更求餘因，可為巧妙；然觸因受既現可得，故求餘因非為巧妙。

　　　　　　B、結名
如是記者，是則名為：伏他宗記。

　　　　　（2）釋所以【分二】
　　　　　　A、第一義
所以者何？由二因緣，彼為摧伏：一者、除唯根、境、識合，不能顯示餘作者故。二者、不能誹撥一切世間現量，如理所得觸因緣故。

　　　　　　B、第二義
又彼不能立自宗故，亦復不能破他宗故，名被摧伏。

　　　　3、有執無執雜染清淨記【分三】
　　　　　（1）舉記
若於彼問作如是記：「我（834b）亦唯依根、境界、識，假立
自作、他作、俱作，若苦、若樂，而於實我都無所執。」汝於此中有邪執著，故不隨許。所以者何？若有執著，即為雜染；若無執著，即為清淨。

　　　　　（2）辨相【分二】
　　　　　　A、雜染
云何名為：若有執著即為雜染？謂彼世間不聰慧者，若於前際有所執著，無明緣行，廣說如前，便於中際苦樂雜染。若於中際有所執著，彼亦如前，當於後際苦樂雜染。

　　　　　　B、清淨
云何名為：若無執著即為清淨？謂聰慧者，若於前際或於中際，不於諸行執我、我所。彼於前際諸受因滅已般涅槃，或於後際諸受因滅當般涅槃。

　　　　　（3）結名
是名第三有執無執、雜染清淨記。

　　二、「見圓滿門」【分三】

　　　（一）出見差別【分二】
　　　　1、釋行相【分三】
復次，若有棄捨無因、惡因，於因生法五種因中獲得正見，名見圓滿。

　　　　　（1）名於正法趣向
於此正法及毘奈耶不可轉故；

　　　　　（2）名於正法親近
亦得名為：成正直見，由於涅槃意樂淨故；

　　　　　（3）名於正法正證
亦名成就於佛證淨，於所知境智
清淨故。

　　　　2、配所緣
由此三緣，如其次第，名於正法趣向、親近、及與正證。

　　　（二）釋五種因【分二】
　　　　1、徵起
云何名為：從因生法五種因耶？

　　　　2、列釋【分五】
　　　　　（1）惡趣因
一、惡趣因，謂諸不善及不善根。

　　　　　（2）善趣因
二、善趣因，謂一切善及諸善根。

　　　　　（3）識住因
三、於識住令識住因，謂四種食。

　　　　　（4）雜染因
四、現法、後法雜染因，謂一切漏。

　　　　　（5）清淨因
五、清淨因，謂諦、緣起。

　　　（三）釋見圓滿【分二】
　　　　1、標名
若有於此諸因自性，如實了知是其自性；於此因緣，如實了知是其因緣；於因緣滅，如實了知真實是滅；於趣滅道，如實了知真實是道，名見圓滿。

　　　　2、顯義
觀緣生事，乃至無明為邊際故，過此更無緣生因觀，唯由此觀自義究竟（834c）。

　　三、「實門」【分二】

　　　（一）標列境事
復次，略有三種，於現法中真實寂滅，乃至壽量未永止息恒相續轉所知境事，於彼有學正修行時，施設學性。於彼無學，作是思惟：我一切盡，不復當盡。盡、無生智
所思擇故，名思擇法。云何為三？一、六處；二、六處緣觸；三、觸緣受。

　　　（二）釋其施設【分二】
　　　　1、由補特伽羅增上【分二】
　　　　　（1）第一義【分二】
　　　　　　A、學常委【分二】
　　　　　　　（A）釋修相【分二】
　　　　　　　　a、別辨三種【分二】
　　　　　　　　　（a）於受
當知此中：所有多聞諸聖弟子〔異生〕，隨所領受，即於彼受如實遍知，又即於彼厭、離欲、滅，勤修正行。

　　　　　　　　　（b）於觸六處
又能如實了知彼受觸所引生，觸復由彼六處引生，即於彼觸引因六處，厭、離欲、滅，勤修正行。

　　　　　　　　b、略攝無常
又於彼受、觸及六處一切實事，略攝為一；了知一切由無常滅名滅法已；於現法中，於此一切三種實事無常滅法，如前修行厭、離欲、滅。

　　　　　　　（B）結得名
由此正行，名學常委。

　　　　　　B、擇法常委
又由修行此正行故，無所造作，究竟解脫，是故說名擇法常委。

　　　　　（2）第二義【分二】
　　　　　　A、學常委
為欲證得曾所未得，曾所未證，修行無間、殷重方便，名學常委。

　　　　　　B、擇法常委
為於所有現法樂住無有退失，無間所作，殷重所作，由是說名擇法常委。

　　　　2、由法增上【分二】
　　　　　（1）名法界
等說一切事法增上名、句、文身，名為法界。

　　　　　（2）明善達法界【分二】
　　　　　　A、由無礙解
諸有獲得無礙解故，名、句、文身隨欲自在，是故說名善達法界。

　　　　　　B、能廣宣說【分二】
　　　　　　　（A）於真實義
由於法界善通達故，即於如是真實想義，更以餘名，隨其所樂，差別宣說，乃至能於七日七夜，或過彼量，辭辯無竭。

　　　　　　　（B）於有為法
復以如是差別種類，如實宣說：「彼是有為、思所造作、動轉、羸頓，如病、如癰，乃至廣說。」

　　四、「解門」【分三】
《中阿含˙智經》
　　　（一）標列
復次，當知具解諸阿羅漢，略有六種記別所解：一、有異門記別；二、無異門記別；三、智記別；四、斷記別；五、總記別；六、別記別。

　　　（二）隨釋【分四】
　　　　1、有異門記別
有異（835a）門記別者：謂如有一，或他請問，或復自然，為欲令他於佛聖教多起恭敬，故如是記：我於今者，無一疑惑。

　　　　2、無異門記別
無異門記別者：謂作是記：我生已盡，乃至廣說。

　　　　3、智記別【分二】
　　　　　（1）標名
智記別者：謂有問言：云何知故，云何見故，彼生已盡？便記別言：生緣盡故，彼生已盡。以如是相，記別自己善解脫智所攝盡智，名智記別。

　　　　　（2）釋相【分二】
　　　　　　A、別記別【分二】
　　　　　　　（A）因緣諸取
又即於此別記別
者：謂即記別彼因緣有。又復記別彼生因緣因緣諸取。

　　　　　　　（B）遠離諸取
又復記別此諸取相，如實知故，如實見故，令取無有。

　　　　　　B、總記別
總記別者：謂即於此一切所記
，了知所有諸受皆苦。既了知已，令
彼生盡。如是記者，名總記別。

　　　　4、斷記別【分二】
　　　　　（1）標名
斷記別者：謂即由彼內解脫故，一切貪愛因緣皆盡。如是記者，名斷記別。

　　　　　（2）釋相【分二】
　　　　　　A、別記別
此斷記別，即如前說名「別記別」。

　　　　　　B、總記別【分二】
　　　　　　　（A）標
此總記別，當知略由三種行相：

　　　　　　　（B）釋【分三】
　　　　　　　　a、最初斷總記別
謂薄伽梵所說諸結，我皆無有，是名最初斷總記別，謂諸有結皆永斷故。

　　　　　　　　b、第二斷總記別
又我安住如是正念，由我安住此正念故，一切貪憂、惡不善法，能令畢竟不漏於心，是名第二斷總記別，謂恒住故。

　　　　　　　　c、第三斷總記別
又於此中，自無憍慢，是名第三斷總記別，謂無有餘增上慢故。

　　　（三）結數
如是總說，有六記別。

　　五、「不愛樂門」【分二】

　　　（一）舉所愛樂
復次，有三種法，是諸世間所愛、所樂，依內而說：一者、勢力；二者、妙
色；三者、壽命。

　　　（二）顯不愛樂【分二】
　　　　1、標列三法
復有違害如是三法，能引所治不可愛樂三種別法：一者、疾病；二者、衰老；三者、夭沒。

　　　　2、料簡超越【分二】
　　　　　（1）總標列【分二】
　　　　　　A、標差別
若於三學起邪行時，便不堪任超越疾病、衰老、夭沒。

若於三學起正行時，即能超越如是三事。

　　　　　　B、列三學
云何三學？一、增上戒學；二、增上心學；三、增（835b）上慧學。

　　　　　（2）別釋相【分二】
　　　　　　A、釋諸學行【分三】
　　　　　　　（A）依增上戒【分二】
　　　　　　　　a、學邪行【分三】
　　　　　　　　　（a）徵
云何名為：依止所有增上戒學起諸邪行？

　　　　　　　　　（b）釋【分二】
　　　　　　　　　　Ⅰ、舉因緣【分六】
　　　　　　　　　　　（Ⅰ）無有羞恥
謂如有一，於初學中，有所毀犯，或觀於自、或觀於他，無有羞恥。

　　　　　　　　　　　（Ⅱ）不自防護
既自安住無羞恥已，便於一切惡不善法不自防護。

　　　　　　　　　　　（Ⅲ）都無敬忌
既於彼法不自護已，於佛、法、僧，不起恭敬，於諸所學教授、教誡，都無敬忌。

由是因緣，若於此事，他正諫舉，便於彼言不能忍受，自亦於彼默不與語。

　　　　　　　　　　　（Ⅳ）親近惡友
於處非處
能正諫舉補特伽羅，憎背遠避，於行邪行同己法者，親近交遊，好共安止。

由與惡友共安止故，於諸賢聖尚生憎背，況當詣彼躬申敬覲！

　　　　　　　　　　　（Ⅴ）憎背聖教
設復往
彼，為說正法，憎背聖故而不欲聞。設暫屬耳，心無敬順，唯懷違諍，不為知解而有聽聞，於處非處分別正行
諸智論中，不樂安住。彼由內懷違諍心故，雖有聽聞而不信受，亦
不依行。

　　　　　　　　　　　（Ⅵ）為賢聖棄
又諸賢聖默不與語，作是思惟：如是行者，不堪與語，教授、教誡。

　　　　　　　　　　Ⅱ、出毀犯
彼既自然，無法自制。又為賢聖之所棄捨，於其內心恒不寂靜，外身、語、意猥雜而住。勃惡、貪婪、強口、憍傲，於如是事不見過罪，多所毀犯，不如法悔。由數習故，漸次毀犯一切尸羅。

　　　　　　　　　（c）結
當知是名：依止所有增上戒學起諸邪行。

　　　　　　　　b、翻正行
與此相違，當知即是依止所有增上戒學，所起正行。

　　　　　　　（B）依增上心【分二】
　　　　　　　　a、舉邪行【分三】
　　　　　　　　　（a）徵
云何名為：依止所有增上心學起諸邪行？

　　　　　　　　　（b）釋【分二】
　　　　　　　　　　Ⅰ、於行時
謂於行時，不如正理，執取境界諸相、隨好，由是因緣，發起妄念，即於其中不觀過患。

煩惱生已，堅執不捨，由是因緣不正知住。

　　　　　　　　　　Ⅱ、於住時
或於住時，居遠離處，無有第二，即以忘
念、不正（835c）知住為所依止，心外馳散。

　　　　　　　　　（c）結
如是名為：依止所有增上心學起諸邪行。

　　　　　　　　b、翻正行
與此相違，當知即是依止所有增上心學所起正行。

　　　　　　　（C）依增上慧【分二】
　　　　　　　　a、舉邪行【分三】
　　　　　　　　　（a）徵
云何名為：依止所有增上慧學起諸邪行？

　　　　　　　　　（b）釋
謂如有一，離近賢聖，依近惡友，聞不正法勝解為因，不如正理思擇諸法，於諸惡欲及諸惡見，憙樂受行。或於廣大所學
、所得微妙法中而自輕蔑。

　　　　　　　　　（c）結
如是名為：依止所有增上慧學起諸邪行。

　　　　　　　　b、翻正行
與此相違，當知即是依止所有增上慧學所起正行。

　　　　　　B、辨於所治【分二】
　　　　　　　（A）舉不超越【分二】
　　　　　　　　a、不斷三結
此中異生補特伽羅，依止如是三種學中所起邪行，無有堪能超異生地，無倒趣入正性離生，永斷三結。

　　　　　　　　b、不越當苦
由不永斷三種結故，無有堪能依止
修道，得阿羅漢，於現法中無餘永斷貪、瞋、癡等一切煩惱，超越當來疾病、衰老及以夭沒。

　　　　　　　（B）翻能超越
與此相違，當知即是於三學中，如實正行一切白品，廣說乃至超越當來疾病、衰老及以夭沒。

　　六、「法住智門」【分二】

　　　（一）略辨【分二】
　　　　1、出二智依
復次，若有苾芻具淨尸羅，住別解脫清淨律儀，增上心學增上力故，得初靜慮近分所攝勝三摩地以為依止；增上慧學增上力故，得法住智及涅槃智。

　　　　2、明令解脫
用此二智以為依止，先由四種圓滿遠離，受學轉時
，令心解脫一切煩惱，得阿羅漢，成慧解脫。

　　　（二）廣釋【分二】
　　　　1、法住智【分三】
　　　　　（1）徵
此中云何名法住智？

　　　　　（2）釋
謂如有一，聽聞隨順緣性、緣起無倒教已，於緣生行因果分位，住異生地，便能如實以聞、思、修所成作意如理思惟，能以妙慧悟入信解：苦真是苦，集真是集，滅真是滅，道真是道。

　　　　　（3）結
諸如是等，如其（836a）因果安立法中所有妙智，名法住智。

　　　　2、涅槃智【分三】
　　　　　（1）徵
又復云何名涅槃智？

　　　　　（2）釋
謂彼法爾，若於苦、集、滅、道，以其妙慧悟入信解，是真苦、集、滅、道諦時，便於苦、集住厭逆想，於滅涅槃起寂靜想，所謂究竟、寂靜、微妙、棄捨一切生死所依，乃至廣說。如是依止彼法住智，及因於苦、若苦因緣住厭逆想，便於涅槃，能以妙慧悟入信解為寂靜等。

　　　　　（3）結
如是妙智，名涅槃智。

　　七、「精進門」【分二】

　　　（一）觀六圓滿，能發精進【分四】
　　　　1、標
復次，於善說法毘奈耶中，諸聰慧者，正觀六種圓備現前，足能發起勤精進住。

　　　　2、徵
云何名為：六種圓備？

　　　　3、列
一、大師圓備；二、聖教圓備；三、聖教易入圓備；四、證得自義無上圓備；五、一切如理無間宣說圓備；六、有聖言將圓備。

　　　　4、釋【分二】
　　　　　（1）六種圓滿之相【分六】
　　　　　　A、大師圓備
云何名為：大師圓備？謂諸如來，成就十力、四無所畏，如是等名「大師圓備」。

　　　　　　B、聖教圓備
云何名為：聖教圓備？謂自稱言：我今已處大仙尊位，能轉梵輪，於大眾中正師子吼，開示一切順逆緣起，寂滅涅槃，如是等名「聖教圓備」。

　　　　　　C、聖教易入圓備
云何名為：聖教易入圓備？謂此聖教所有文句，其性明顯，其義甚深。由此聖教能正開發諸甚深義，故說文句，其性明顯，其義甚深，如是名為：聖教易入圓備。

　　　　　　D、證得自義無上圓備
云何名為：證得自義無上圓備？謂無沙門或婆羅門，於如來所，能正開覺通慧為勝，是故於他證得自義，所應得義、所應覺義，唯有如來所說法教，為妙、為上，若過於此，言辭路絕，如是名為：證得自義無上圓備。

　　　　　　E、一切如理無間宣說圓備
云何名為：一切如理無間宣說圓備？謂諸如來所說法教，普為一切人、天開示，無倒開示，於一切法不作師（836b）捲
，無遺開示，如是名為：一切如理無間宣說圓備。

　　　　　　F、有聖言將圓備
云何名為：有聖言將圓備？謂有能斷一切疑惑，及能生起一切善根，一切善法所依大信，現量可得安足之所，大師現前，如是名為：有聖言將圓備。

　　　　　（2）諸聰慧者，勤精進住【分二】

　　　　　　A、精進修行
諸聰慧者，正觀此六圓備現前，足能發起勤精進住。於三學中，依增上戒，修習瑜伽；依增上心，修不放逸；依增上慧，於大師教修瑜伽行。

　　　　　　B、懈怠、精進相對以辨得失【分二】
　　　　　　　（A）懈怠過患
若有安住懈怠心者，當知希求二種過患：一者、希求現法、當來能生眾苦，一切煩惱雜染憂苦，不安隱住；二者、希求退失所有未證、已證一切善法，退失能引、能往
善趣、涅槃大義。

　　　　　　　（B）精進勝利【分三】

與此相違，勤精進者，當知希求二種勝利。

此精進者，於諸善法，未證能證；無退失時，能辦自義、他義、俱義。

　　　　　　　　　（a）能辦自義
云何名為：能辦自義？謂出家已，由其二相，說名有果：一者、證得煩惱離繫究竟涅槃，謂離繫果；二者、能起世間勝樂，謂往善趣樂異熟果。

　　　　　　　　　（b）能辦他義
云何名為：能辦他義？謂廣為他宣說法要，令其能往
世間善趣，究竟涅槃。

　　　　　　　　　（c）能辦俱義【分二】
　　　　　　　　　　Ⅰ、徵
云何名為：能辦俱義？

　　　　　　　　　　Ⅱ、釋得自他利【分二】
　　　　　　　　　　　（Ⅰ）自利
謂自修治淨福田性，堪任受用從淨信邊所得如法衣服等事。由此受用攝養己身，令其能順一切善品。

　　　　　　　　　　　（Ⅱ）利他【分四】

又能令他於己所作，
　　　　　　　　　　　　i、得大果報
得大果報，謂於當來往善趣故。

　　　　　　　　　　　　ii、得大勝利

得大勝利，謂當獲得財寶、僕從皆圓滿故。
　　　　　　　　　　　　iii、得大榮盛
得大榮盛，謂當獲得壽命、色、力、樂、辯才等自圓滿故。

　　　　　　　　　　　　iii、得大修廣
得大修廣，謂即於上所得三處，長時隨逐無間斷故。

　　　（二）由四種相，名善說法【分二】
　　　　1、總標
由四種相，應知世尊所說聖教，名善說法。

　　　　2、列釋【分四】
　　　　　（1）能趣寂靜
一、能趣寂靜，能令證得有餘（836c）依涅槃界故。

　　　　　（2）能般涅槃
二、能般涅槃，能令證得無餘依涅槃界故。

　　　　　（3）能趣菩提
三、能趣菩提，能令證得聲聞、獨覺、無上正等三菩提故。

　　　　　（4）善逝分別
四、善逝分別、最極究竟現量所顯，無上大師所開示故。
　　八、「生處門」【分二】

　　　（一）具四圓滿，能生聖處【分四】
　　　　1、標
復次，具四圓滿，能生聖處。若隨有一成此圓滿，於善說法毘奈耶中正修行時，名曰善來、善出家者。

　　　　2、徵
云何名為：四種圓滿？

　　　　3、列
一、增上意樂圓滿；二、根圓滿；三、智圓滿；四、即於聖處有佛出世得值圓滿。

　　　　4、釋【分四】
　　　　　（1）增上意樂圓滿
增上意樂圓滿者：謂如有一，於般涅槃，極淨修治增上意樂方乃出家，非為債主及諸怖畏之所逼迫，乃至廣說。當知如是而出家者，名善出家，生於聖處。

　　　　　（2）根圓滿【分二】
　　　　　　A、舉種類
根圓滿者：謂如有一，眼、耳無闕，非半擇迦，不缺支分。

　　　　　　B、釋堪能
由得如是根無缺故，於善說法毘奈耶中堪任出家，說正法時堪能聽受。

　　　　　（3）智圓滿【分二】
　　　　　　A、舉種類
智圓滿者：謂如有一，性不愚戇
，無有下品愚癡障故；亦不瘖瘂，無有中品愚癡障故；非手代言，無有上品愚癡障故。

　　　　　　B、釋有能
離三種智愚癡障故，有力能解善說、惡說所有法義。

　　　　　（4）值佛圓滿
即於聖處有佛出世得值圓滿者：謂如今時，有薄伽梵釋迦牟尼出現於世，是為如來、應、正等覺，乃至廣說。

若廣解釋，應知如前〈攝異門分〉
。宣說正法，趣寂靜等，廣說如前。

　　　（二）略攝二種【分二】
　　　　1、名為善來善得出家
當知此中：生聖處故，名為善來，善得出家。

　　　　2、名善獲得具足人身
根無缺故，不愚戇故，不瘖瘂故，亦不以手代其言故，名善獲得具足人身。

　　九、解猶豫門
【分二】
　　　（一）有疑惑【分二】
　　　　1、標列其因
復次，其於緣生諸行流轉，修觀行者，略有二種作猶豫法。云何為二？一者、承習說（837a）無因論；二者、承習說惡因論。

　　　　2、別釋其相【分二】
　　　　　（1）承習說無因論
此中承習無因論者，觀一切種皆無所因，便生疑惑，云何諸法無因
而轉？

　　　　　（2）承習說惡因論
其有承習惡因論者，亦生疑惑，云何由彼不相似因、不稱理因有諸法轉？

　　　（二）無疑惑【分二】
　　　　1、標能正觀
若有多聞諸聖弟子〔異生〕，遠離二種非真實論，正觀流轉，由是因緣得善決定，無有疑惑，內證真實。

　　　　2、料簡差異
若於是處說有多聞諸聖弟子，當知此中：是諸異生；

若於是處唯說有其諸聖弟子，當知此中：說已見諦。
　　十、解苦惱門
【分二】
　　　（一）出苦住【分三】
　　　　1、標
復次，於正法中，略有三種補特伽羅，猶有苦惱不安隱住。

　　　　2、徵
云何為三？

　　　　3、釋【分三】
　　　　　（1）第一補特伽羅【分二】
　　　　　　A、辨【分二】
　　　　　　　（A）舉類
謂如有一，於善說法毘奈耶中，為求涅槃，趣向涅槃，棄捨家法，趣於非家。既出家已，唯能受持所有禁戒，便喜足住，不於時時轉進修習增上心學、增上慧學。

　　　　　　　（B）釋相
彼捨先時居家所有受用境界，未能隨得無上安隱、證涅槃道，處在中間，猶有苦惱不安隱住。

　　　　　　B、結
是名第一補特伽羅。

　　　　　（2）第二補特伽羅【分二】
　　　　　　A、辨【分二】
　　　　　　　（A）舉類
復如有一，雖不唯於所受禁戒喜足安住，然其未能超異生地。

　　　　　　　（B）釋相
由未能超異生地故，於一切法緣藉他故，常視他面，常觀他口，何當
如實知於所知、見於所見！恒於他所求聞正法，教授、教誡
，然其自心有疑、有惑，猶有苦惱不安隱住。

　　　　　　B、結
是名第二補特伽羅。

　　　　　（3）第三補特伽羅
復如有一，是學見迹，放逸而住，於現法中不堪證得究竟涅槃，有能攝受第二有體生起之因，有第二住，猶有苦惱不安隱住，
是名第三補特伽羅。

　　　　4、結
如是三種補特伽羅。
　　　（二）翻樂住【分二】
　　　　1、標三種
復有三異補特伽羅，有諸快樂（837b），善安隱住。

　　　　2、隨難釋
謂阿羅漢一向樂住。

　（肆）有滅等：別嗢拕南標

復次，嗢拕南曰：〔一〕有滅、〔二〕若沙門婆羅門、〔三〕受智；〔四〕流轉與〔五〕來往，〔六〕佛順逆為後。

　　一、「有滅門」【分三】

　　　（一）標相
諸學見迹，雖於有滅、寂靜、涅槃，不隨他信，內聖慧眼自能觀見，然猶未能於身觸證。
　　　（二）舉喻
譬如有人熱渴所逼，馳詣深井，雖以肉眼，現見井中離諸塵穢清冷美水，并給水器，而於此水身未觸證。

　　　（三）合法
如是有學，雖聖慧眼現見所求後煩惱斷、最極寂靜，而於此斷身未觸證。

　　二、「若沙門婆羅門門」【分二】

　　　（一）出唯世俗
復次，有諸沙門，若婆羅門，於貪、瞋、癡無餘斷滅真沙門義、婆羅門義全
未證得；而諸世間起沙門想、婆羅門想，彼亦自稱是真沙門、真婆羅門。世間於彼雖起是想，然彼但是世俗沙門及婆羅門，非第一義。

　　　（二）顯非勝義【分二】
　　　　1、標不忍許
若第一義諸有沙門及婆羅門，皆不忍許彼為沙門及婆羅門。

　　　　2、釋其所以【分二】
　　　　　（1）由不實知【分二】
　　　　　　A、標列依處
所以者何？由彼不能如實了知諸雜染法，雜染法因，亦不如實了知彼滅，趣彼滅行。

　　　　　　B、隨釋雜染【分二】
　　　　　　　（A）雜染法
雜染法者：謂老死支所攝眾苦！及以生支。

　　　　　　　（B）雜染因【分二】
　　　　　　　　a、標列
雜染法因，復有二種：一、愛所作；二、業所作。

　　　　　　　　b、隨釋【分二】
　　　　　　　　　（a）愛所作
愛所作者：

謂由緣起逆次道理，有、取、愛支，若無明觸所生諸受
，若無明觸及無明界所隨六處。

　　　　　　　　　（b）業所作
業所作者：謂由緣起逆次道理，名色、識、行，及即於彼不如實知。

　　　　　（2）由無實智
如法住智尚未能了，況當如彼諦現觀時能遍了知！或如修道未遍了知，如無學地未能超越。

　　三、「受智門」【分二】

　　　（一）略標列
復次，略由二種明觸生法，於其緣生一切行（837c）中，依四諦理趣入現觀。云何為二？一、由領納所緣為性明觸生受；二、由簡
擇所緣為性明觸生慧。

　　　（二）釋差別【分二】
　　　　1、明建立【分二】
　　　　　（1）出依諦
當知此中：於十一支安立四諦，依此一一支諦，建立四十四事。

　　　　　（2）辨二事【分二】
　　　　　　A、受事差別
即依明觸所生諸受，宣說如是四十四種受事差別；

　　　　　　B、智事差別【分二】
　　　　　　　（A）四十四智
即依明觸所生諸慧，宣說如是四十四種智事差別。

　　　　　　　（B）七十七智【分二】
　　　　　　　　a、辨因果
此
中後
際所作老死，唯果非因；於其前際所發無明，唯因非果；其餘有支，亦因亦果。

　　　　　　　　b、出差別
三時遍智有差別故，如前所說
決定遍智有差別故，由法住智所攝能取智無常性有差別故，當知建立七十七種智事差別。

　　　　2、結舉果
如是顯示歷觀諸諦－切行相，從此無間入諦現觀，漸次修習，乃至獲得阿羅漢果。

　　四、「流轉門」【分二】

　　　（一）第一義【分二】
　　　　1、出三相【分二】
　　　　　（1）舉流轉【分二】
　　　　　　A、標列
復次，由三種相，於緣生行，應正了知流轉漸次。何等為三？一、因增益故；二、果生起故；三、果增集故。

　　　　　　B、略攝
如是一切，略攝為一，總名諸法若增、若生、若集。

　　　　　（2）顯還滅
依因果滅，如其所應，當知說名若減、若滅、若沒。

　　　　2、結意趣
如是意趣差別道理，不違法性。

　　　（二）第二義
復有別義：初、中、後際「時差別」故，欲、色、無色「界差別」故，如其次第，若增、若減，若生、若滅，若集、若沒，應正了知。

　　五、「來往門」【分二】

　　　（一）出雜染【分三】
　　　　1、略標列
復次，當知略有二種雜染：一、業愛雜染，二、妄見雜染。

　　　　2、明所依
此二雜染，依於二品：一、在家品，二、出家品。

　　　　3、釋二因
應知此中：業愛雜染，所造作故，名思所作；妄見雜染，邪計起故，名計所執。

　　　（二）辨來往【分二】
　　　　1、舉二類【分二】
　　　　　（1）異生【分二】
　　　　　　A、由具雜染
此中異生，若在家品，若出家品，具二雜染，由諸纏故及隨眠故。

　　　　　　B、能招後有
因彼所緣，於四識住令心生起諸雜染已，招集後有，循環往來，不得（838a）解脫。

　　　　　（2）有學【分二】
　　　　　　A、斷見雜染
有學
見迹，妄見雜染已永斷故，唯有我慢依處習氣尚有餘故，不造新業，不欣後有。

　　　　　　B、有隨眠雜染
業愛雜染，無有諸纏能為雜染，唯有隨眠依附相續能為雜染；因彼所緣，於諸識住雜染其心，招集後有。

　　　　2、簡無學
若諸無學，二種雜染，纏及隨眠皆永斷故，即現法中，於諸識住其心雜染，及與當來所招後有，一切皆無。

　　六、「佛順逆門」【分二】

　　　（一）正解佛順逆【分二】
　　　　1、舉諸如來【分二】
　　　　　（1）意顯無量【分二】
　　　　　　A、思惟緣起
復次，過去諸佛為菩薩時，如理思惟緣起法已，證覺無上正等菩提。

今薄伽梵，亦於緣起正思惟已，證覺無上正等菩提。

　　　　　　B、現住安樂
如過去佛得菩提已，即於緣起作意攀緣順逆道理，方便隨修，現法樂住，已住安樂，

今薄伽梵亦復如是。

　　　　　（2）結唯說七
彼雖無量，如說世間七劫相似，故唯說七。

　　　　2、明證菩提
如是無上正等菩提，尚猶如實知緣起故，未證能證，證已獲得現法樂住，況餘下劣所有菩提！

　　　（二）總解緣起支
又為如實等覺緣起，攝受五支為斷方便，如前應知。
又此緣起總略義者：謂依轉品，有因諸苦。又依還品，有因無漏所有諸法。又有因苦因緣諸漏。又彼諸漏所依止性，從無明觸所生諸受。又有因法住立因緣，則現法中煩惱斷者，唯有依緣。

　　　（三）七種清淨
【分三】《中阿含˙七車經》

　　　　1、總標甚深
又復依於七種清淨，漸次修集，為得無造究竟涅槃，

應知宣說隨順如是緣性、緣起甚深言教。

　　　　2、釋漸清淨【分二】
　　　　　（1）徵列七種
云何名為：七種清淨？一、戒清淨；二、心清淨；三、見清淨；四、度疑清淨；五、道非道智見清淨；六、行智見清淨；七、行斷智見清淨。

　　　　　（2）明漸修集【分三】
　　　　　　A、徵
云何名為：如是清淨漸次修集？

　　　　　　B、釋【分二】
　　　　　　　（A）明漸次【分七】
　　　　　　　　a、戒清淨
謂有苾芻，安住具足尸羅，守護別解脫律儀（838b），廣說應知：如〈聲聞地〉。

　　　　　　　　b、心清淨
彼由如是具尸羅故，便能無悔，廣說乃至心得正定，漸次乃至具足安住第四靜慮。

　　　　　　　　c、見清淨
彼既獲得如是定心，漸次乃至質直調柔，安住不動，於為證得漏盡智通，心定趣向，於四聖諦證入現觀，斷見所斷一切煩惱，獲得無漏有學正見。

　　　　　　　　d、度疑清淨
得正見故，能於一切苦、集、滅、道，及佛、法、僧永斷疑惑，由畢竟斷，超度猶豫，故名度疑。

　　　　　　　　e、道非道智見清淨
又於正見前行之道，如實了知是為正道，由此能斷見所斷後修所斷惑。又於邪見前行非道，如實了知是為邪道。於道、非道得善巧已，遠離非道，遊於正道。

　　　　　　　　f、行智見清淨
又於隨道四種行迹，如實了知。何等為四？一、苦遲通；二、苦速通；三、樂遲通；四、樂速通。如是行迹，廣辯
應知如〈聲聞地〉。

　　　　　　　　g、行斷智見清淨【分三】
　　　　　　　　　（a）於初行迹
於此行迹
，如實了知：最初行迹，一切應斷，超越義故，非由煩惱離繫義故。

　　　　　　　　　（b）於第二第三行迹
如實了知：第二、第三，苦速、樂遲二種行迹，一分應斷。
　　　　　　　　　（c）於第四行迹
如是如實了知：初全，及二一分應當斷已，依樂速通，正勤修集
。

　　　　　　　（B）明究竟
從此無間，永盡諸漏，於現法中獲得無造究竟涅槃。身壞已後，證無餘依般涅槃界。

　　　　　　C、結
如是七種清淨，為依漸次修集，乃至獲得諸漏永盡，無造涅槃。

　　　　3、釋具足【分二】
　　　　　（1）應求一切
當知此中：由於如是七種清淨，一切具足，漸次修集，方乃證得無造涅槃，非隨闕一。是故應求如是一切，於世尊所熟修梵行，非求隨一。

　　　　　（2）具說一切【分二】
　　　　　　A、明施設
又佛世尊由此因緣，亦具施設如是一切，為令證得無造涅槃，非隨捨一。

　　　　　　B、明甚深
又於此中，依一一說，非唯由此，亦非離此，能獲（838c）無造究竟涅槃，如是應知此中：緣性、緣起甚深。

　（伍）食等：別嗢拕南標

復次，嗢拕南曰：

〔一〕安立與〔二〕因緣；〔三〕觀察於食義；〔四〕極多諸過患；〔五〕雜染等為後。

　　一、「安立門」
【分四】

　　　（一）略辨【分二】
　　　　1、能長養法【分三】
　　　　　（1）標
有四種法，於現法中最能長養諸根大種。

　　　　　（2）徵
云何為四？

　　　　　（3）列
一者、氣力；二者、喜樂；三者、於可愛事專注希望；

四者、氣力、喜樂、專注希望之所依止，諸根大種并壽并煖安住不壞。

　　　　2、能為食法【分二】
　　　　　（1）標
如是四法，隨其次第，當知別用四法為食：

　　　　　（2）列
一者、段；二者、順樂受觸；三者、有漏意會思；四者、能執諸根大種識。

　　　（二）廣釋【分二】
　　　　1、能令安住【分二】
　　　　　（1）辨【分四】
　　　　　　A、段食
當知此中：段於現法氣力為食，由氣力故，便能長養諸根大種。

　　　　　　B、觸食
能順樂受諸有漏觸，能與喜樂為食，由喜樂故，便能長養諸根大種。

　　　　　　C、意思食【分二】
　　　　　　　（A）出意思名
若在意地能會境思，名意會思。

　　　　　　　（B）釋為食義
能與一切，於可愛境專注希望為食。由專注希望故，便能長養諸根大種。

　　　　　　D、識食
由能執受諸根大種識故，令彼諸根大種并壽并煖，與識不離身為因而住，是故說識名彼住因。由彼住故，氣力、喜樂、專注希望依彼而轉。

　　　　　（2）結
如是四食，能令已生有情安住。

　　　　2、能令攝益【分二】
　　　　　（1）辨【分二】
　　　　　　A、初三食【分二】
　　　　　　　（A）舉由段食【分二】
　　　　　　　　a、作增長業
又由段故而有氣力，有氣力故諸根大種皆得增長。由是因緣，諸有顧戀身命愚夫，為此義故有所追求，於追求時，造作種種新善、惡業亦令增長。

　　　　　　　　b、增長煩惱
又能增長種種煩惱。

　　　　　　　（B）例由餘二
如說於段，觸、意會思，隨其所應，當知亦爾。

　　　　　　B、後識食【分二】
　　　　　　　（A）能集後有
由此三門，能集後有業煩惱識。

　　　　　　　（B）攝受後有
此於現法，由
業煩惱所隨逐故，成其有取，便能攝受當來後有。

　　　　　（2）結
如是四（839a）食，令求後有，愛樂後有，於其後有未能斷者，能攝後有，遍攝後有，隨攝後有。

　　　（三）料簡【分二】
　　　　1、第一義【分二】
　　　　　（1）初段食
又諸段食，在欲界天名之為細，或處中有、母腹、卵〔穀-禾+卵〕，當知亦爾；

欲界餘位，段食名麁。

　　　　　（2）後三食
觸、意會思及以識食，在無色界，當知名細，餘處名麁；有色為依易分別故，無色為依難分別故。

　　　　2、第二義
又此諸食，當知有異麁細義門：謂若能使
已生有情得安住者，說名為麁；攝益求有諸有情者，當知是細。

　　　（四）結
如是應知：安立四食。

　　二、「因緣門」【分二】

　　　（一）流轉攝【分二】
　　　　1、舉愛為緣【分二】
　　　　　（1）於已生有情
復次，如上所說諸根大種，由集諦攝先愛而生，為欲令彼得增長故，追求四食。由此道理，已生有情雖由四食而得安住，然本藉愛為緣故有。

　　　　　（2）於求有有情
又有愛故，於現法中依諸食身，由三種門滋長業惑，能辦業惑，常所隨逐有取之識，於現法中攝受後有。是故一切求有有情，雖由四食之所攝益，然復藉愛為緣故有。

　　　　2、廣餘為緣【分二】
　　　　　（1）舉受等
又即此愛，於現法中，由無明觸所生諸受為緣故起；此無明觸所生諸受，由無明觸為緣故起；此無明觸，由先串習諸無明界所隨六處為緣故起。

　　　　　（2）釋邊際
此六處後更無餘因，於現法中唯此六處展轉相依：

有色諸根依止於識，識亦依止識所執受有色諸根，由此因緣，六處已後更無所說。

　　　（二）還滅攝【分二】
　　　　1、舉因緣
或復有時，聽聞正法為外支力，如理作意正勤修習為內支力，由是因
緣正見生起。

　　　　2、釋滅相【分二】
　　　　　（1）轉依
正見生故，能斷無明，能生於明，彼現法中「諸無明界所隨六處」，皆得除滅，「明界所隨六處」得生，名為「轉依」；彼品麁重皆（839b）止息故。

　　　　　（2）永滅
六處既滅，漸次乃至愛亦隨滅；由愛滅故，諸食亦滅；能取後有諸法滅故，當知後有亦復隨滅。是故應知：處於明者，不求後有。

　　三、「觀察食義門」【分二】

　　　（一）初食義【分二】
　　　　1、徵
復次，無有少法生已安住，亦無有我能食所食，由此因緣，彼何名食？

　　　　2、釋
然唯約與未生諸法作生緣理，唯法引法，說為食義。

　　　（二）名食者【分三】
　　　　1、標唯假
但由法假，於其識上，假想施設補特伽羅，望此四食，說為食者。

為欲隨順世間言說，約世俗諦，說有如是補特伽羅能食四食，非約勝義。

　　　　2、釋所以【分二】
　　　　　（1）明非理
所以者何？若說：有識，生已安住，體是真實補特伽羅名能食者，不應立識為其食性，未曾見有補特伽羅，還自能食補特伽羅，一相續中定無二識同時安住，是故立識體是真實補特伽羅為能食者，不應道理。

　　　　　（2）記二問【分二】
　　　　　　A、斥他
由有如是不應理故，若作是問：「誰食識食？」當知此問為非理問。

　　　　　　B、顯自
若作是問：「誰是能食識食因緣？」當知此問為如理問，能令悟入緣起理故。

　　　　3、明緣起【分二】
　　　　　（1）辨流轉【分二】
　　　　　　A、標列二有
復有二有：一者、生有；二者、業有。

　　　　　　B、釋其相續【分二】
　　　　　　　（A）由業有趣生有【分二】
　　　　　　　　a、業有
若為當來後有生起，今現法中諸業、煩惱所隨逐識為因，能引當來生有，即彼曾有前行業性，說名業有。

　　　　　　　　b、生有
於現法中有此有故，能令當來生有所攝後有生起，於命終時，前際六處纔無常滅，後際六處尋復續生。即此六處，識於先時為能引緣，復於今時為結生緣。

　　　　　　　（B）由生有處業有
如是由識入母胎故，得有名色；名色為緣，便有六處；由無明界所隨六處以為緣故，有相似觸；漸次乃至取為緣故，令後際業轉成其有。如是諸法（839c），先未曾有，一切新從別別緣起。

　　　　　（2）結略義【分二】
　　　　　　A、簡無補特伽羅
當知此中：都無觸者乃至有者，能有所觸，乃至有有。

　　　　　　B、顯唯諸法假立【分三】
　　　　　　　（A）標因果
唯有諸法別名所食，別名能食。是故因果墮在諸行，相續流轉，無有斷絕。

　　　　　　　（B）釋相續
由其先際業有，往趣後際生有；復由後際業有，還趣先際生有：

如是緣起，輪
迴不絕，從此世間往彼世間，自彼世間還此世間。

　　　　　　　（C）結食義
是故唯法能引法義，當知此中：說為食義。

　　四、「極多諸過患門」【分三】

　　　（一）標列苦因
復次，三食為因，能令三種內苦生起：一者、界不平等所生病苦；二者、欲希求苦；三者、求不允苦。初苦，段食為因；第二苦，觸食為因；第三苦，意會思食為因。

　　　（二）正觀過患【分二】
　　　　1、於前三食【分二】
　　　　　（1）辨【分三】
　　　　　　A、於段食
段食因緣，生內病苦，是故苾芻當觀段食，如子肉想，不應貪著。

　　　　　　B、於觸食【分二】
　　　　　　　（A）標當觀
隨順樂受觸食因緣，能生於內欲希求苦，是故苾芻當觀順彼六種觸處，如無皮牛。

　　　　　　　（B）釋觀相【分二】
　　　　　　　　a、舉出觸處【分二】
　　　　　　　　　（a）觀生眾苦
應作是觀：若我依於六種觸處，發起種種欲希求貪，便為依止諸色而住。依止色故，令我發起種種諸惡不善尋思，如無皮牛，觸處諸蟲之所唼食
，多生眾苦，不安隱住。

　　　　　　　　　（b）結無雜住
如是觀已，於初觸處深見過患，無染而住。

　　　　　　　　b、例餘觸處【分二】
　　　　　　　　　（a）例生苦
如依於色，如是依聲、香、味、觸、法，當知亦爾。

　　　　　　　　　（b）例無染
如於初觸處深見過患無染而住。如是乃至於第六觸處，當知亦爾。

　　　　　　C、於意思食【分二】
　　　　　　　（A）出觀苦
有漏意會思食因緣，能生於內求不允苦，是故苾芻當觀有漏意會思食，如一分火
，觀察如是所求不允，能引身心大熱惱故。

　　　　　　　（B）結住樂
彼作如是正觀察已，終不希望衣食等事往詣他家，是故不為所求不允所生苦觸，其心坦然安樂而住。

　　　　　（2）結
由是因緣，應正觀察如是三食，所謂段、觸（840a）、意會思食。

　　　　2、於後識食【分三】
　　　　　（1）出觀苦
即由如是三食因緣，生如所說依識內苦，是故苾芻當觀識食，如三百鉾
之所鑽刺。

　　　　　（2）釋所以
所以者何？段食因緣，能令非一種種眾多品類病苦依識而起；隨順樂受觸食因緣，能令倍增欲希求苦依識而起；有漏意會思食因緣，能令種種求不允苦依識而起。

　　　　　（3）結勝利
如是行者，於識食中，正觀諸食以識為依，多生過患，由是因緣，不顧身命。

　　　（三）結能永斷
如是如理，於四種食審正觀察，審觀為依，能於現法永斷諸食；食永斷故，得至當來後有苦際。

　　五、「雜染等門」【分二】

　　　（一）憙貪過患【分二】
　　　　1、略標列
復次，若不如實觀此四食，便為憙、貪之所染污。若為是二所染污者，當知希求二種過患：一者、當來；二者、現法。

　　　　2、隨別釋【分二】
　　　　　（1）釋名憙貪
於四食中，有漏意會思食因緣，專注希望俱行喜染，名喜；

隨順樂受觸食因緣，於能隨順喜樂諸食，多生染著，名貪。

　　　　　（2）釋二過慮【分二】
　　　　　　A、當來過患
此二煩惱，於現法中能染於識，令其安止四種識住，增長當來後有種子。既增長已，生起後有生等眾苦。當知是名憙、貪二種煩惱所作當來過患。

　　　　　　B、現法過患
彼由如是，於四食中安住憙、貪
二種煩惱，便於現法有諸塵染；由塵染故，食若變壞，於現法中便生悲歎、愁憂、萎頓
、懷慼而住。當知是名憙、貪二種煩惱所作現法過患。

　　　（二）憙貪依處【分二】
　　　　1、緣境煩惱依處【分二】
　　　　　（1）舉未斷【分二】
　　　　　　A、〔譬喻〕入住
復次，諸有於此四種識中，憙、貪未斷，彼六處攝有識之身，猶如臺觀。

六處窓牖
，能與緣境煩惱日光作入依處，是光於此，或住上地，或住下地。

　　　　　　B、顯生苦
既得住已，如前所說，於四識住能染於識，生起當來後有眾苦。

　　　　　（2）翻能斷
若有（840b）能斷如是憙、貪二種煩惱，與彼相違，緣境煩惱尚不得起，況依此入而當得住！

　　　　2、煩惱彩畫依處【分二】
　　　　　（1）未斷已斷【分二】
　　　　　　A、舉未斷
又復若有補特伽羅，憙、貪未斷，便為魔羅來詣其所，以其種種猶如彩色可愛境界，彩畫如是補特伽羅，令其變生種種煩惱相貌顯現。

當知如是補特伽羅，憙、貪未斷，譬如其地，能為種種煩惱彩畫作所依處。

　　　　　　B、翻已斷
已斷憙、貪補特伽羅，魔詣其所，如前廣說。

當知如是補特伽羅，憙、貪已斷，猶若虛空，非為種種煩惱彩畫作所依處。

　　　　　（2）過患功德
當知是名於諸食中，憙、貪未斷，如其次第所有過患；

當知是名於諸食中，憙、貪已斷，如其次第所有功德。

� 此即韓清淨著《瑜伽師地論科記披尋記彙編》，以下略稱《披尋記》。


� 參見：


〔1〕此科判參考林崇安所編的科判，內觀教育基金會出版，【內觀教育版】2003。


〔2〕《瑜伽論記》卷24（大正42，850b27～29）：


「大文第三，解『觸為緣等』。先頌列十門：一、觸緣，二、見圓滿，三、實，四、解，五、不愛樂，六、法住智，七、精進，八、生處等中，有二復次也。」


� 參見：


〔1〕印順導師編，《雜阿含經論會編（中）》（485經）頁45～47。


〔2〕《雜阿含經》卷14（343經）（大正2，93b22～94b2）；《相應部》〈因緣相應〉S. 12. 24. Aññatitthiyā.（異學），25. Bhūmija.（浮彌）。


〔3〕《瑜伽論記》卷24（大正42，850b29～c2）：


「長行釋中；初、解『觸緣』大意：因觸生受既現可得，何須妄計自作苦樂及他作等。」


� 作俱非＝非俱作【宋】【元】【明】【宮】【聖】【知】，（大正30，834d，n. 3）。


� 立＝名【宋】【元】【明】，（大正30，834d，n. 4）。


� 參見：


〔1〕印順導師編，《雜阿含經論會編（中）》（486經）頁49～52。


〔2〕《雜阿含經》卷14（344經）（大正2，94a29～95b10）；cf. 《中部》M. 9. Sammāditthi-sutta.（正見經）、《中阿含經》（29經）〈大拘絺羅經〉。


〔3〕《瑜伽論記》卷24（大正42，850c2～11）：


「二、解『見圓滿』。『若有棄捨無因、惡因，於五因中得正見，名見滿』下〔〔若有…下〕十九字－【甲】〕：以三緣來釋見滿，謂：一、於正法及毘奈耶不可轉故；二、亦得名為成正直見，由於涅槃意樂淨故；三、亦名成就於佛證淨，於所知境智清淨故。由此三緣，如其次第，名於正法趣向者是初；親近第二；及與正證第三；次第配前三緣。『云何』已下：方釋五因。『一、惡趣因，即三惡業及不善根』：即貪瞋癡。『五、清淨因，謂諦、緣起』者：即『能緣智』為清淨因。」


� 智＝知【知】，（大正30，834d，n. 5）。


� 參見：


〔1〕印順導師編，《雜阿含經論會編（中）》（487經）頁52～54。


〔2〕《雜阿含經》卷14（345經）（大正2，95b9～c17）；《相應部》〈因緣相應〉S. 12. 31. BhūtaM（〔因緣〕所生的），32. KaLāra.（卡啦啦〔比丘〕）。


〔3〕《瑜伽論記》卷24（大正42，850c11～18）：


「第三、解『實門』。〔1〕景師合二復次，為第三、實、解門，今但不依。〔2〕達師云：問：何故實境門中，不說識及名色耶？答：說在所說中。『厭斷界、離欲』者：無欲界、滅界。『名、句、文身，名為法界』者：一、從最清淨法界流故，從因亦名法界；二、依此修能證法界，從果亦名法界；三、詮法界亦名法界。『復以如是差別』已下：解有為差別之名義也。」


� 參見：


〔1〕《瑜伽師地論》卷69（大正30，681a26～b1）：


「盡、無生智，當知唯於漏盡中生。若不分別盡及無生，謂我已得諸漏永盡，我未來苦不復當生者，唯是無漏，唯出世間。若作如是分別者，唯是無漏，世、出世間世俗智攝，是未曾得、是阿羅漢相續中生。」


〔2〕《瑜伽論記》卷19（大正42，737a11～15）：


「備云：『盡、無生智有三種：一、緣俗諦。二、緣四諦安立諦。三、緣真如非安立諦，皆名究竟現觀。亦可緣俗諦者屬信，緣四諦者屬究竟，緣真如屬諦現觀。』」


� 參見《披尋記》冊4，頁2766：《瑜伽師地論》卷86（大正30，779b25～c4）：


「厭背想者，復有四行：謂於諸行思惟如病，如癰，如箭，惱害。如病者：謂如有一因界錯亂所生病苦，修厭背想。如癰者：謂如有一因於先業所生癰苦，修厭背想。如箭者：謂如有一因他怨箭所中之苦，修厭背想。惱害者：謂於親財等匱乏中，因自邪計所生諸苦，修厭背想。如是名為修觀行者，於諸行中修厭背想。」


� 參見：


〔1〕印順導師編，《雜阿含經論會編（中）》頁56：


「《論》義依：


〔a〕《中阿含經》卷5（第23經）〈智經〉（大正1，451a1～452b21）；


《中阿含經》卷5（大正1，451d，n. 1）：『S. XII. 32. KaLārakatthiya.』。


〔b〕《相應部》（12）〈因緣相應〉32經。」


〔2〕《瑜伽論記》卷24（大正42，850c18～851a13）：


「第四、解『解門』。


〔1〕景師云：


『有異門記別者至無一疑惑』者：意有所為，名有異門。『無異門記者：謂作是記：我生已盡等』：更無異兼〔兼＝義【甲】〕。『智記別者：云何知見〔見＋（門）【甲】〕，彼生已盡？』下：答『便記別言：生緣盡故，彼生已盡。』『又即』已下：因解『第六、別記別』。『謂即記別彼因緣有』者：即有緣生。『又復記別彼生因緣，因緣諸取』者：取緣有也。『又復記別此諸取相，如實知故，如實見故，令取無有』者：別記斷取也。却解『第五、忍〔忍＝總【甲】〕記』已，方解『第四、斷記別』。『一切貪愛因緣皆盡，此斷記別，即別記別』：別記貪斷。故此總記別，當知略由三種行相：謂佛所說諸結，我皆無有名，初、總記；第二、總記一切惡不善法，不漏於心；第三、自無一切憍慢。


〔2〕達師云：


『有異門記別』者：如別時意樂等。『我於今者，無一疑惑』者：非但聽聞即得無疑，故云『有異門』。『又即於別記者』已下：因『智記別』，便越釋『第六、別記彼』。『因緣有』者：前『智記別』中，云『生緣盡故』，言『生緣』者：有支也；今此云『生支家〔宗＝家【甲】〕因緣』者：所謂有支，故云『因緣』者也。『又復記彼生因緣，因緣諸取』者：又復推尋『有支家〔宗＝家【甲】〕因緣』者：所謂取支也。此即因緣宗〔宗＝家【甲】〕因緣，故云『因緣、因緣』也。上來明起作分觀。『又復記別此諸取相』已下：明還滅觀。『總記別』者：却釋『第五、總記別』，還牒『智記別』文也。『斷記別』者：更却釋『第四、斷記別』。」


� 參見《披尋記》冊4，頁2766：《瑜伽師地論》卷83（大正30，764b28～c7）：


「復次，我生已盡者：謂第八有等。梵行已立者：謂於聖道究竟修故，無復退失。所作已辦者：謂一切結永無餘故，一切道果已證得故。不受後有者：謂於七有亦永盡故。又我生已盡者，有二種生：一、生身生，此如前說。二、煩惱生，此微薄故，亦說為盡。此則記別初之二果。梵行已立者：謂不還果，非梵行貪此永斷故。所作已辦、不受後有者：謂阿羅漢。當知此中：記別四種解了行相。」


� 〔別〕－【宋】【元】【明】【宮】【聖】【知】，（大正30，835d，n. 1）。


� 記＝說【宋】【元】【明】【宮】【聖】【知】，（大正30，835d，n. 2）。


� 令＝今【聖】，（大正30，835d，n. 3）。


� 參見：


〔1〕印順導師編，《雜阿含經論會編（中）》（488經）頁56～58。


〔2〕《雜阿含經》卷14（346經）（大正2，95c17～96b24）；《增支部》A. 10. 76. Abhabba.（不能）。


〔3〕《瑜伽論記》卷24（大正42，850c18～851a13～14）：


「第五、解『不愛樂』。初、總標列『愛樂、不愛樂』；後、問答釋。」


� 妙＝如【宋】【元】【明】，（大正30，835d，n. 4）。


� 參見《披尋記》冊4，頁2768：〔1〕《瑜伽師地論》卷57（大正30，614a2～6）


「復次，略有四處四非處，依前所說觀待道理、作用道理、證成道理、法爾道理，應正觀察。若於如是所說道理不相違背，示現宣說，是名為『處』；若此相違，示現宣說，是名『非處』。」


〔2〕《瑜伽師地論》卷25（大正30，419b8～c10）：


「云何以稱量行相，依正道理思惟『諸蘊相應言教』？謂依四道理無倒觀察。何等為四？一、觀待道理。二、作用道理。三、證成道理。四、法爾道理。云何名為觀待道理？謂略說有二種觀待。一生起觀待、二施設觀待。生起觀待者：謂由諸因、諸緣、勢力生起諸蘊，此蘊生起要當觀待諸因諸緣。施設觀待者：謂由名身、句身、文身，施設諸蘊，此蘊施設要當觀待名句文身。是名於蘊生起觀待、施設觀待。即此生起觀待、施設觀待，生起諸蘊、施設諸蘊，說名道理瑜伽方便，是故說為『觀待道理』。云何名為作用道理？謂諸蘊生已，由自緣故，有自作用各各差別。謂眼能見色、耳能聞聲、鼻能嗅香、舌能嘗味、身能覺觸、意能了法；『色』為眼境、為眼所行，乃至『法』為意境、為意所行。或復所餘如是等類，於彼彼法別別作用，當知亦爾。即此諸法各別作用，所有道理瑜伽方便，皆說名為『作用道理』。云何名為證成道理？謂一切蘊皆是無常，眾緣所生苦、空、無我，由三量故如實觀察。謂由至教量故、由現量故、由比量故，由此三量證驗道理。諸有智者，心正執受、安置成立，謂一切蘊皆無常性、眾緣生性、苦性空性，及無我性。如是等名『證成道理』。云何名為法爾道理？謂何因緣故即彼諸蘊，如是種類、諸器世間，如是安布？何因緣故地堅為相、水濕為相、火煖為相、風用輕動，以為其相？何因緣故諸蘊無常、諸法無我、涅槃寂靜？何因緣故色變壞相、受領納相、想等了相、行造作相、識了別相？由彼諸法本性應爾、自性應爾、法性應爾，即此法爾，說名道理瑜伽方便。或即如是、或異如是、或非如是，一切皆以法爾為依，一切皆歸法爾道理，令心安住、令心曉了。如是名為『法爾道理』。如是名為：依四道理，觀察諸蘊相應言教。如由算數行相、及稱量行相，觀察諸蘊相應言教，如是即由二種行相，觀察其餘所有言教。如是總名審正觀察，思惟一切所說正法。如是名為：聞思正法。」


〔3〕《解深密經》卷5（大正16，709b11～710a18）：


「道理者，當知四種：一者觀待道理、二者作用道理、三者證成道理、四者法爾道理。觀待道理者：謂若因若緣能生諸行及起隨說，如是名為觀待道理。作用道理者：謂若因若緣能得諸法，或能成辦，或復生已作諸業用，如是名為作用道理。證成道理者：謂若因若緣能令所立所說、所標義得成立，令正覺悟，如是名為證成道理。……法爾道理者：謂如來出世、若不出世，法性安住、法住、法界，是名法爾道理。」


� 往＝住【明】，（大正30，835d，n. 5）。


� 參見《披尋記》冊4，頁2768：《瑜伽師地論》卷57（大正30，613b29～c4）：


「無處無位未具資糧於現法中證學、無學究竟解脫，無有是處；已具資糧，斯有是處。


無處無位未得聖道，能證涅槃及證聲聞、獨覺菩提，若證無上正等菩提，無有是處；已得聖道，斯有是處。」


� 亦＝女【元】，（大正30，835d，n. 6）。


� 忘＝妄【元】【明】，（大正30，835d，n. 7）。


� 學＝覺【宋】【元】【明】【宮】【聖】【知】，（大正30，835d，n. 8）。


� 止＝上【宋】【元】【宮】【聖】【知】，（大正30，835d，n. 9）。


� 參見：


〔1〕印順導師編，《雜阿含經論會編（中）》（489經）頁60～64。


〔2〕《雜阿含經》卷14（347經）（大正2，96b23～98a13）；《相應部》〈因緣相應〉S. 12. 70. Susīma.（須深）。


〔3〕《瑜伽論記》卷24（大正42，851a14～16）：


「第六、解『法住智及涅槃智』。是見道已前法住智，是觀四諦；不同小論。言『四圓滿』者：如下當辨。」


� 參見：


〔1〕《披尋記》冊4，頁2769：《瑜伽師地論》卷85（大正30，778a12～14）：


「復次、由四支故，具足遠離，名善具足。何等為四？一者、無第二而住，二者、處邊際臥具，三者、其身遠離，四者、其心遠離。」


〔2〕《瑜伽師地論》卷30（大正30，450a3～b26）：


「云何遠離？


謂〔1〕處所圓滿、〔2〕威儀圓滿、〔3、4〕遠離圓滿，是名遠離。


〔1〕云何處所圓滿？謂或阿練若、或林樹下、或空閑室。…，總名處所。處所圓滿，復有五種。…


〔2〕云何威儀圓滿？謂：於晝分，經行、宴坐；…，經行、宴坐。即於如是圓滿臥具，諸佛所許大小繩床、草葉座等，結跏趺坐，乃至廣說。…如是名為威儀圓滿。


〔3、4〕云何遠離圓滿？謂有二種。


一、身遠離；二、心遠離。


◎身遠離者：謂不與在家及出家眾共相雜住，獨一無侶，是名身遠離。


◎心遠離者：謂遠離一切染污、無記所有作意，修習一切其性是善能引義利定地作意及定資糧加行作意，是名心遠離。


※如是此中，〔1〕若處所圓滿〔2〕若威儀圓滿〔3〕若身遠離、〔4〕若心遠離：總攝為一，說名遠離。」


� 參見：


〔1〕印順導師編，《雜阿含經論會編（中）》（490經）頁65～66。


〔2〕《雜阿含經》卷14（348經）（大正2，98a13～b5）；《相應部》〈因緣相應〉S. 12. 21-22. Dasabala.（十力）。


〔3〕《瑜伽論記》卷24（大正42，851a17～26）：


「第七、解『精進門』。〔一〕先辨『觀六圓滿，能發精進』，〔二〕後明『由四種相，名善說法』。前〔一〕中，〔1〕初『總舉、徵、列』；〔2〕後能『別釋』，於中有二：〔A〕初釋『六種圓滿之相』，〔B〕後明『諸聰慧者，勤精進住』；於中復二：〔a〕先辨『精進修行』，〔b〕第二、『懈怠、精進相對』以辨得失；就明『精進勝利』中，〔Ⅰ〕先『對前總舉二利』；〔Ⅱ〕『此精進者』下，第二、隨難解釋，即開三章；下次第解：〔i～ii〕前二可解；〔iii〕『辨俱義』中：先問、次答，答中有二：一、自義；二、他義，中有四句：第四句即於前三句隨逐無斷，故云大修廣。」


� 捲＝惓【知】，（大正30，836d，n. 1）。


� 往＝住【宋】【元】【明】，（大正30，836d，n. 2）。


� 往＝住【聖】，（大正30，836d，n. 3）。


� 參見：


〔1〕印順導師編，《雜阿含經論會編（中）》（491經）頁68。


〔2〕《雜阿含經》卷14（349經）（大正2，98b6～21）。


〔3〕《瑜伽論記》卷24（大正42，851a26）：「第八、解『生處』。如文可解。」


� 【愚�EQ \* jc0 \* "Font:新細明體" \* hps10 \o(\s\up 9(ㄓㄨㄤˋ),戇)�】亦作「愚贛」。愚笨戇直。亦用作自謙之詞。《韓非子‧六反》：「嘉厚純粹，整穀之民也，而世少之曰：愚贛之民也。」《後漢書‧蔡邕傳》：「臣以愚贛，感激忘身。」明，方孝孺《答林子山書》：「某愚戇而昧於道，誦聖賢之言，恒惴惴然懼無所聞。」郭沫若《棠棣之花》人物表：「此二人在戲中地位，頗為重要，似愚戇而卻天真，似粗暴而卻柔順，良心未昧，易受感動。」《漢語大辭典》卷7, p.617。


� 參見《披尋記》冊4，頁2772：《瑜伽師地論》卷83〈攝異門分〉（大正30，765a15～b10）：


「如來、應、正等覺等者，如經分別：『所言應者，應供養故。…』明行圓滿，所謂三明、遮行、行行，皆悉圓滿。又復四種增上心法現法樂住，皆悉圓滿。前是行行，後是住行。此中清淨身語意業現行正命是行圓滿。密護根門是遮圓滿。由此二種，顯示如來三種不護、無忘失法，由不造過世間靜慮，遮自苦行。言善逝者：謂於長夜具一切種自利利他二功德故。世間解者：謂於一切種有情世間及器世間皆善通達故。由善悟入有情世間，依前後際宿住死生，依一切時八萬四千行差別故。於器世間，謂東方等十方世界無邊成壞，善了知故。又於世間，諸法自性、因緣、愛味、過患、出離、能趣行等，皆善知故。無上丈夫調御士者，智無等故，無過上故。於現法中是大丈夫。多分調御無量丈夫，最第一故，極尊勝故。天人師者，由彼天人解甚深義，勤修正行有力能故。言佛陀者：謂畢竟斷一切煩惱并諸習氣，現等正覺阿耨多羅三藐三菩提故。薄伽梵者，坦然安坐妙菩提座，任運摧滅一切魔軍大勢力故。此中，如來是初總序。應、正等覺，謂永解脫一切煩惱障及所知障故。於其別中略有二種，所謂共德及不共德。於共德中，且說解脫諸煩惱障及所知障。自餘明行圓滿等句是不共德。」


� 參見《披尋記》冊4，頁2773：《瑜伽師地論》卷94（大正30，836b28～c4）：


「由四種相，應知世尊所說聖教，名善說法。一、能趣寂靜，能令證得有餘依涅槃界故。二、能般涅槃，能令證得無餘依涅槃界故。三、能趣菩提，能令證得聲聞、獨覺、無上正等三菩提故。四、善逝分別、最極究竟現量所顯，無上大師所開示故。」


� 參見：


〔1〕印順導師編，《雜阿含經論會編（中）》（492經）頁69。


〔2〕《雜阿含經》卷14（350經）（大正2，98b22～29）；《相應部》〈因緣相應〉S. 12. 49. Ariyasāvaka.（聖弟子）。


〔3〕印順導師編，《雜阿含經論會編（中）》頁69另立此標題為：「（聖弟子）」。


〔4〕《瑜伽論記》卷24（大正42，851a26～b1）：


「第九、解『猶預門』。即是頌中『等』字所取之『初復次』也。達師等云：多聞諸聖弟子，是異生也。雖是凡夫，學聖法故云聖弟子，若除却『多聞』兩字即是真實聖人也；此文證知也。」


� 〔一切…因〕十七字－【知】，（大正30，837d，n. 1）。


� 參見：


〔1〕《瑜伽論記》卷24（大正42，851b1～4）：


「第十、解『苦惱門』。是『等』字所取之『後復次』也。言『復如有一乃至名第三人』者：此文明『學人猶造資糧業，但造滿業。』」


〔2〕印順導師編，《雜阿含經論會編（中）》頁70：「《論》義所依經，待考。」


� 【何當】何時。


� 誡＝戒【聖】【知】，（大正30，837d，n. 2）。


� 參見《披尋記》冊4，頁2774：《瑜伽師地論》卷92（大正30，825a23～b8）：


「由二因緣，當知名為『有第二住』：謂有愛故；為欲生起第二自體，受習其因，此自體滅，第二自體次生起故。云何有愛？謂諸可愛所緣境界，將得、現前，最初生起，染污欣悅，名有憙樂。從此已後，乃至未得，於彼多住作意思惟，設復已得而未受用，於其中間，即由憙樂增上力故，住染欣悅，名有歡喜。於受用時多生貪愛，名有染著。故名有愛。又於未來起希求故，及於已得生領納故，名有憙樂；於過去世隨憶念故，名有歡喜；於已獲得正受用時，生貪愛故，名有染著。如是名為第二差別。云何生起第二自體？謂憙樂等為集因故，於當來世生、老為根，眾苦生起。與此相違，當知是名『無第二住』。」


� 〔3〕《瑜伽論記》卷24（大正42，851b4～6）：


「大門第四，解『有滅等』。先頌列六門：一、有滅，二、若沙門、婆羅門，三、後〔後＝受【甲】〕智，四、流轉，五、來往，六、佛順逆。」


� 參見：


〔1〕印順導師編，《雜阿含經論會編（中）》（493經）頁70～72。


〔2〕《雜阿含經》卷14（351經）（大正2，98b29～99a6）；《相應部》〈因緣相應〉S. 12. 68. Kosambī.（憍賞彌）。


〔3〕《瑜伽論記》卷24（大正42，851b6～17）：


「長行釋中：初、解『有滅門』。


〔1〕景師云：


諸學見迹，已於『見惑』滅處，『身慧』俱證；而於『修惑』未滅之處擇滅見之，身未能證，以未斷故，如彼渴人望井見水。『亦〔亦＝給【甲】〕水器』者：喻如越〔越＝趣【甲】〕滅方法，名給水器。


〔2〕達師云：


見道聖人，雖已慧眼證『見道』『所斷煩惱盡處無為』，亦得『能修之道方便』；然未得斷『修所斷惑』，亦未證得無為，故云猶未能也。喻文云云：『肉眼』喻『見道』；『美水』喻『所證無為』；『水器』喻『能修之道方便』。


〔3〕有釋此中，『有』謂三有，三有若滅便證涅槃，是故涅槃名為『有滅』，欲顯三果之人，不假他緣自觀涅槃，然未作證，如彼渴人見水不飲。」


� 參見：


〔1-1〕印順導師編，《雜阿含經論會編（中）》（494經）頁72～73。


〔1-2〕《雜阿含經》卷14（352經）（大正2，99a6～b1）；《相應部》〈因緣相應〉S. 12. 13-14. SamaNa-brāhmaNā.（沙門、婆羅門）。


〔2-1〕印順導師編，《雜阿含經論會編（中）》（495經）頁73～74。


〔2-2〕《雜阿含經》卷14（353經）（大正2，99b2～18）；《相應部》〈因緣相應〉S. 12. 13-14. SamaNa-brāhmaNā.（沙門、婆羅門）。


〔3-1〕印順導師編，《雜阿含經論會編（中）》（496經）頁74。（497～499經）頁74。


〔3-2〕《雜阿含經》卷14（354經）（大正2，99b19～c3）；《相應部》〈因緣相應〉S. 12. 71-81. SamaNa-brāhmaNā.（沙門、婆羅門）。


〔4〕《瑜伽論記》卷24（大正，851b17～c11）：


「第二、解『沙門婆羅門』。


〔一〕景師云：


〔1〕『復有二種：一、愛所作，二、業所作，乃至及無明界所隨六處』者：依如三藏云：〔A〕如此八支〔六處、觸、受、愛、取、有、生、老死〕是愛所作，所以然者？〔a〕愛、取同是貪愛，名『愛所作』可解；〔b〕從愛、取潤業名有，亦『愛所作』；〔c〕從此三支〔愛、取、有〕生於二果〔生、老死〕，遠從愛名『愛所作』。〔d〕復逆觀愛〔疑【受】訛寫〕與愛為依，約〔疑【觸】訛寫〕為受依，六處與觸為依，是故六處、觸、受，復從所生愛果為愛名『所作』。〔B〕無明種子依於六處，故名『無明界所隨六處』；故言『若無明觸所生諸受，若無明觸及無明界所隨六處也。』


〔2〕『業所所〔所＝作【甲】〕者，至不如實知』者：『不如實知』是『無明』，此前四支〔無明、行、識、名色〕中，『行』是業體，從意思業起身語業；『識與名色』是業果故，名『業所作』；『無明』是業因故，名『業所作』。『如法住智』下：明〔明＝名【甲】〕前不證後如是道，前『法住智』於緣生法『尚不能了』，況如見道證諦現觀能遍了知；見道雖斷見惑不如修道，故『未遍了知』；修道雖盡修惑不如無學，故云『未能超越』。


〔二〕達師又云：


此中，生他故，從化〔化＝他【甲】〕生故，俱明『愛所作』；有、取、愛支，是能生他，故云『所作』；『若無明』已下：明從他生，故云『所作』。問：何故能生他中，不說生、老死耶？答：此中，說『因』所作，既有所作即有所生果故，但說因不說果也。業所作中，但有能生他，故云『所作』。」


� 全＝令【知】，（大正30，837d，n. 3）。


� 受＝愛【知】，（大正30，837d，n. 4）。


� 參見：


〔1-1〕印順導師編，《雜阿含經論會編（中）》（500經）頁75。


〔1-2〕《雜阿含經》卷14（355經）（大正2，99c4～18）；《相應部》〈因緣相應〉S. 12. 28. Bhikkhū.（比丘）。


〔2-1〕印順導師編，《雜阿含經論會編（中）》（501經）頁75～76。


〔2-2〕《雜阿含經》卷14（356經）（大正2，99c19～26）；《相應部》〈因緣相應〉S. 12. 33. Ñānassa vatthūni.（智事）。


〔3-1〕印順導師編，《雜阿含經論會編（中）》（502經）頁76。


〔3-2〕《雜阿含經》卷14（357經）（大正2，99c27～100a11）；《相應部》〈因緣相應〉S. 12. 34. Ñānassa vatthūni.（智事）〕


〔4〕《瑜伽論記》卷24（大正，851c11～28）：


「第三、解『受智』。景師等云：


〔1〕四十四明『受』，及四十四明『智』；不同小論唯明『四十四智』。當知此中：『於十一支安立四諦，依此一一支諦立，四十四事』者：即四十四諦事也。『此中後除〔除＝際【甲】〕老死唯果，前際無明唯因』者：此據一往一段因果。無明無因，老死無果；若依輪轉十二，即無明有因，所謂老死；老死有果，即是無明，是名無始有輪也。無明唯『三諦〔苦、滅、道〕無『集』，所以不觀，故唯四十四智。


〔2〕〔a〕『三時遍知差別故』：『推』因觀也；『過去』已生緣老死，『未來』當生緣老死，『現在』今生緣老死。〔b〕言『如前所說決定遍知〔知＝智【甲】〕有差別故』：此『審』因觀也；『過去』非不緣生有老死等〔『未來』當非不緣生有老死，『現在』今非不緣生有老死。〕；復有三智添前為六。〔c〕『由法住智所攝能取智無常性有差別故』者：總觀三世，老死從生所生，皆是無常；故成七智，如是乃至觀『行』亦有七智，故有七十七智。『如是歷觀諸諦一切行相，從此無間入諦現觀』者：明知『見道已前，作此行也。』」


� 簡＝揀【宋】【元】【明】【宮】，（大正30，837d，n. 5）。


� 此＝比【元】，（大正30，837d，n. 6）。


� 後＝苦【元】【明】，（大正30，837d，n. 7）。


� 參見《披尋記》冊4，頁2776：〔1〕《瑜伽師地論》卷93（大正30，827c3～5）：


「略由三相，應知建立緣起差別：一、從前際、中際得生；二、從中際、後際得生；三、於中際生已隨轉，及趣清淨。」


〔2〕《瑜伽師地論》卷94（大正30，837a5～10）：


「若有多聞諸聖弟子，遠離二種非真實論，正觀流轉，由是因緣得善決定，無有疑惑，內證真實。若於是處說有多聞諸聖弟子，當知此中：是諸異生；若於是處唯說有其諸聖弟子，當知此中：說已見諦。」


� 參見《披尋記》冊4，頁2776：〔1〕《瑜伽師地論》卷10（大正30，328b7～13）：


「問：何因緣故，依止緣起建立七十七智耶？答：為顯有因雜染智故。又復為顯於自相續自己所作雜染智故。又復為顯前際諸支無始時故。又復為顯後際諸支容有雜染、還滅義故。又復為顯支所不攝諸有漏慧遍知義故。於一一支，皆作七智，當知總有七十七智。」


〔2〕《大毘婆沙論》卷110（大正27，571b28～c5）：


「云何七十七智事？謂知生緣老死智，知彼非不生緣老死智；知過去生緣老死智，知彼非不生緣老死智；知未來生緣老死智，知彼非不生緣老死智，及法住智。遍知此是無常、有為、思所作、從緣生。盡法、減法、離法、滅法，如依生緣老死起七智，乃至依無明緣行亦爾，故有七十七智事。」


〔3〕《阿毘曇毘婆沙論》卷59（大正28，407b24～c1）：	


「幾緣過去？幾緣未來？幾緣現在？答曰：若如所說生是老死緣非不緣生有老死，是說知現在智體者，二十二緣過去，二十二緣未來，二十二緣現在，十一緣三世。若作是說，生是老死緣非不緣生有老死，是說知三世智體者，二十二緣過去，二十二緣未來，三十三緣三世。」


� 參見：


〔1〕印順導師編，《雜阿含經論會編（中）》（503經）頁77；（504～505經）頁77；（506～511經）頁77～78。


〔2〕《雜阿含經》卷14（358經）（大正2，100a12～22）；《相應部》〈因緣相應〉S. 12. 35-36. Avijjāpaccāya.（無明緣）。


〔3〕《瑜伽論記》卷24（大正，851c28～852a17）：


「第四、解『流轉』。


〔一〕景師云：


〔1〕『一、因增益』者：前七引因〔無明、行、識、名色、六處、觸、受〕也。『二、果生起』故：三生因〔愛、取、有〕也。『三、果增益〔〔益〕－【甲】〕集』者：引、生二因，若集『當果〔生、老死〕』名『果增集〔〔增集〕－【甲】〕』。『如是一切，略攝為一，總名諸法若增、若生、若集』：結前三相，是其流轉。『依因果滅至若沒』者：此還滅也。翻『前七增』名『減』，翻『前三因生』故名『滅』，翻『前二果集』故名『沒』；流轉、還滅二種道理法相不違，故云『如是意趣差別道理，不違法性』。


〔2〕『復有別義：〔A〕初、中、後際時差別』者：過去流轉因名『增益』，還滅名『滅〔疑【減】訛寫〕』；未來流轉名『果生起』，還滅分中名『減〔疑【滅】訛寫〕』；現在名『果增集』，翻彼名『沒』。〔B〕『欲、色、無色界差別故等』者：欲界流轉、還滅，名『若增、若減』；色界〔流轉、還滅〕，名『若生、若滅』；無色〔流轉、還滅〕，名『若集、若沒』。


〔二〕泰師云：


『一、因增益』：謂無明支；『二、果增益』：謂生、老死支；『三、因果增益』：謂餘七支〔？〕也。


〔三〕達師云：


『若增、若生、若集』者：總約十二支一處說，故云『若增等』。『若滅〔滅＝減【甲】〕』者：還滅分中『無明』滅，故云滅〔滅＝減【甲】〕也。『若滅』者：由『行』滅，故云滅也。『若沒』者：由『生、老死』盡，故云沒也。」


� 參見：


〔1-1〕印順導師編，《雜阿含經論會編（中）》（512經）頁78。


〔1-2〕《雜阿含經》卷14（359經）（大正2，100a23～b1）；《相應部》〈因緣相應〉S. 12. 38. Cetanā.（思）。


〔2-1〕印順導師編，《雜阿含經論會編（中）》（513經）頁78～79。


〔2-2〕《雜阿含經》卷14（360經）（大正2，100b2～10）；《相應部》〈因緣相應〉S. 12. 39. Cetanā.（思）。


〔3-1〕印順導師編，《雜阿含經論會編（中）》（514經）頁79。


〔3-2〕《雜阿含經》卷14（361經）（大正2，100b11～21）；《相應部》〈因緣相應〉S. 12. 40. Cetanā.（思）。


〔4〕《瑜伽論記》卷24（大正，852a17～b18）：


「第五、解『來往』。


〔1〕景師云：


『一、業愛雜染』者：『愛』相應『思』所造作故，名『業愛雜染』。『二、妄見雜染』者：即是諸見。『應知此中』已下：辨其『異名』。言『有學見迹，乃至不欣後有』者：一、解『分別見』已斷沒，有俱生妄見；以從多分已斷，故言『唯有習氣』。第二、解『分別見』名纏，一切已斷；『俱生見』因『分別見』生，總名『習氣』，故言『唯有我慢等習氣』。『業愛雜染，乃至招集後有』者：即是『分別我愛』，在修斷者由斷『分別我見』，此愛畢竟不行；然有種子未斷隨逐為染。『無學』：可知。


〔2〕達師云：


〔A〕『無有諸纏』者：三說不同：〔a〕一云：無有『分別』所起，故云：無有諸纏。問：若爾，『俱生』任運起，入何門攝耶？答：入隨眠中收。〔b〕第二解云：『俱生』亦多分不起，故云無有諸纏。〔c〕第三解云：無有『分別』所起我慢纏故。何以故？所依我見已斷，故此我慢畢竟不現在前。〔d〕然三藏解云：『修道』所斷諸纏，《論》文中畢竟無有；『分別』所起我慢纏、隨眠亦無有，先『見道』中斷故。〔B〕『雜染其心』者：〔a〕一云：我慢隨眠；〔b〕一云：俱生煩惱等；〔c〕一云：現行諸愛等。


〔3〕有師釋；


〔A〕問：既『有學』者，未斷俱生見，《論》主不可言『唯有我慢依處習氣』；以『決定義』中說『唯』故。若說『習氣而有現行』者，亦可說『有現行而唯習氣』耶？〔B〕答：〔a〕今『第五分』欲辨大小三藏，等無差別；唯有後代小聖，如言取我，若執已見，分折〔折＝析【甲】〕真言，遂成多障；故今《論》主為顯佛意會歸一途，故說攝事分。〔b〕然即不可以前分〔？〕中有二見〔分別、俱生〕，令同後分〔攝事分〕亦有二見〔分別、俱生〕；何以故？今此文意，正釋如來隨相言教，故『俱生見』不可言『妄見纏』。『唯說習氣』：以微細故無，此分〔攝事分〕攝彼二見〔分別、俱生〕屬於我慢也。


〔4〕泰師云：有學三位，不起『分別見』故，妄見已斷。」


� 參見《披尋記》冊4，頁2777：〔1〕《瑜伽師地論》卷54（大正30，595a17～19）：


「當知此中：若諸煩惱事、若屬彼煩惱，說名『依取』。


應知此二：亦名『所緣』，所緣性故、有所緣故。」


〔2〕《大乘阿毘達磨集論》卷1（大正31，663a24～26）：


「何故欲貪說名為取？謂於未來、現在諸蘊能引不捨故，希求未來、染著現在欲貪名取。」


〔3〕《大乘阿毘達磨雜集論》卷1（大正31，695b14～19）。


� 學＝覺【知】，（大正30，838d，n. 1）。


� 參見：


〔1-1〕印順導師編，《雜阿含經論會編（中）》（519經）頁82。（520～524經）頁83。


〔1-2〕《雜阿含經》卷15（366經）（大正2，101a16～b7）；《相應部》〈因緣相應〉S. 12. 4-9. Vipassī, &c.（毘婆尸等）。


〔2-1〕印順導師編，《雜阿含經論會編（中）》（525經）頁83。


〔2-2〕《雜阿含經》卷15（367經）（大正2，101b8～16）；《相應部》〈因緣相應〉S. 12. 83. Sikkhā.（學）。


〔3-1〕印順導師編，《雜阿含經論會編（中）》（526經）頁83。


〔3-2〕《雜阿含經》卷15（368經）（大正2，101b17～23）；《相應部》〈因緣相應〉S. 12. 84. Yoga.（瑜珈）。


〔4-1〕印順導師編，《雜阿含經論會編（中）》（527經）頁83～84。（528～532經）頁84～85。


〔4-2〕《雜阿含經》卷15（369經）（大正2，101b23～c21）。


〔5-1〕印順導師編，《雜阿含經論會編（中）》（533經）頁85。


〔5-2〕《雜阿含經》卷15（370經）（大正2，101c21～24）。


〔6〕《瑜伽論記》卷24（大正，852b18～c26）：


「第六、解『佛順逆』。於中有二〔二＝三【甲】〕：〔一〕初、正解佛順逆；〔二〕二、總解緣起支；〔三〕三、明依七清淨，修習漸次。


〔一〕初明過去等佛，由思緣起故得菩提；得菩提已，後觀緣起逆、順道理，現法樂住。『今薄伽梵亦復如是』：此明從釋迦如來向前七佛，同觀緣起得菩提等。問曰：過去曾有無量諸佛同觀緣起皆得菩提，何故但云七佛等耶？今論宗為通，彼雖無量；如說世間七劫相似，謂七火次第過，然後一水火災等；故依此例且論七佛。『況餘下劣所有菩提』者：佛得菩提時，尚猶如緣起故，未證能證等，何況二乘菩提耶！


〔二〕自下，總解緣起支。『又為如實，至如前應知』者：謂觀〔1〕緣起自性、〔2〕緣起因緣、〔3〕雜染因緣、〔4〕清淨因緣、〔5〕清淨，是為五支也。『又此緣起總略義者：謂依轉品，有因諸苦』者：即是流轉因緣也。『又依還品，有因無漏所有諸法』者：即觀緣起寂滅分中『智、斷』諸法。『又彼諸漏所依止性，從無明觸所生諸受』者：無明觸所生受，為愛、取依止。『又有因法，至唯有依緣』者：阿羅漢人由斷煩惱有因緣法，但有六依〔？〕、六緣〔？〕。


〔三〕第三、明七淨。『依七清淨，漸次修集，為得無造涅槃』者：修七淨意也。生死之法待因緣成，名為『造作』；涅槃不爾，名為『無造』。七淨中：初、戒淨，〔第二〕心淨，在見道前；第三、見染〔染＝淨【甲】〕，第四、度疑淨，在見道；第五、第六，在修道；第七、在無學道。『初、戒淨』是別解脫戒；『〔第二〕心淨』是得四禪；『三、見清淨』，即諦現觀有學正見；『四、度疑淨』，於三寶疑畢竟斷，即四不壞淨；『五、道非道知見淨』，即了知正見前行之道是為正道，由此能斷修所斷惑；『六、行知見淨』，於道、非道得善巧已，遠離非道遊於正道；『七、行斷智見淨』，即於修道四種行遠，如實了知初苦遲通，一切應斷。問：此『無漏道』云何名『斷』？下解：以『超越義』故名斷，非由『煩惱離繫』名斷。『第二苦速、第三樂遲，一分應斷』者：第二有苦義，第三有遲義，故一分應斷；速義、樂義，不應說斷。『非唯由此』者：非但一清淨能得涅槃也。『亦非離此』者：然不離此一清淨也。」


� 參見《披尋記》冊4，頁2778：《瑜伽師地論》卷93（大正30，830b20～25）：


「復次，由五種相，正勤方便，觀察緣起，能盡眾苦，能作苦邊。何等為五？一者、觀察諸緣生法生起因緣；二者、觀察彼滅因緣；三者、如實了知能趣彼滅正行；四者、修行法隨法行；五者、於證離增上慢。如是名為：善巧觀察及果成滿。」


� 參見《披尋記》冊4，頁2779：《瑜伽師地論》卷10（大正30，328b2～7）：


「問：幾緣起支名有因法？答：謂前七〔無明、行、識、名色、六處、觸、受〕。問：幾緣起支名有因苦？答：餘五〔愛、取、有、生、老死〕。問：幾支滅是漏盡所顯？答：三〔無明、愛、取〕。問：幾支滅是緣盡所顯？答：即此三是餘支緣故〔無明、愛、取能為雜緣，此滅故餘滅〕。問：幾支滅是受盡所顯？答：一〔受〕，謂由煩惱已斷故，所依滅時，此一切受皆永息滅故。」


� 印順導師編，《雜阿含經論會編（中）》頁87：


「《論》義依：


〔a〕《中部》（24）〈傳車經〉。


〔b〕《中阿含經》卷2（第9經）〈七車經〉（大正1，429c28～431c12）；


《中阿含經》卷2（大正1，429d，n. 15）：『～M. 24. Rathavinīta-sutta，[No. 125（39.10）]』。


〔c〕《增壹阿含經》卷33〈等法品第39〉（大正2，728b25～735b13）10經：


第1經：《增壹阿含經》卷33（大正2，728d，n. 17）：『～A. VII. 64. Dhammaññū.，[Nos. 26（1）, 27]』。


第2經：《增壹阿含經》卷33（大正2，729d，n. 10）：『～A. VII. 65. Pāricchattaka.，[Nos. 26（2）, 28]』。


第3經：《增壹阿含經》卷33（大正2，729d，n. 27）：『～A. VII. 15. Upakūpama.，[Nos. 26（4）, 29]』。


第4經：《增壹阿含經》卷33（大正2，730d，n. 7）：『～A. VII. 63. Nagara.，[No. 26（3）]』。


第7經：《增壹阿含經》卷33（大正2，731d，n. 15）：『～S. 46. 42. Cakkavatti.，[Nos. 26（58）, 38, 99（721）]』。


第10經：《增壹阿含經》卷33（大正2，733d，n. 30）：『～M. 24. Rathavinīta.，[No. 26（9）]』」。


� 參見《披尋記》冊4，頁2779：《瑜伽師地論》卷22（大正30，402a21～403a22）：


「云何戒律儀？嗢拕南曰：戒律儀當知，辨三、虧滿十、六異門、三淨、勝功德十種。戒律儀者：謂如有一，安住具戒，廣說乃至受學學處。〔1、安住具戒。2、善能守護別解律儀。3、軌則圓滿。4、所行圓滿。5、於微小罪見大怖畏。6、受學學處。〕……」


� 參見《披尋記》冊4，頁2779：〔1〕《瑜伽師地論》卷28（大正30，436a17～24）：


「問：何緣三學如是次第？答：先於尸羅善清淨故便無憂悔；無憂悔故歡喜安樂；由有樂故心得正定；心得定故能如實知、能如實見；如實知見故能起厭；厭故離染；由離染故便得解脫；得解脫故證無所作究竟涅槃。如是最初修習淨戒，漸次進趣，後證無作究竟涅槃。是故三學如是次第。」


〔2〕《中阿含經》卷10〈43經〉（大正1，485c10～18）：


「阿難！是為因持戒便得不悔，因不悔便得歡悅，因歡悅便得喜，因喜便得止，因止便得樂，因樂便得定。阿難！多聞聖弟子因定便得見如實知如真，因見如實知如真便得厭，因厭便得無欲，因無欲便得解脫，因解脫便知解脫。……阿難！是為法法相益，法法相因。」


〔3〕《中阿含經》卷10〈42經〉（大正1，485c）。


� 辯＝辨【聖】【知】，（大正30，838d，n. 2）。


� 參見《披尋記》冊4，頁2780：


〔1〕《瑜伽師地論》卷26（大正30，426c2～13）：


「云何由行迹差別建立補特伽羅？謂如所舉、如所開示補特伽羅，依四行迹而得出離。何等為四？謂或有行迹是苦遲通、或有行迹是苦速通、或有行迹是樂遲通、或有行迹是樂速通。當知此中：若鈍根性補特伽羅，未得根本靜慮所有行迹，名苦遲通。若利根性補特伽羅，未得根本靜慮所有行迹，名苦速通。若鈍根性補特伽羅，已得根本靜慮所有行迹，名樂遲通。若利根性補特伽羅，已得根本靜慮所有行迹，名樂速通。如是名為：由行迹差別建立補特伽羅。」


〔2〕《瑜伽師地論》卷63（大正30，650a7～11）：


「當知依四補特伽羅，建立四種修三摩地。云何四種補特伽羅？謂苦速通，已得行迹、已見諦者。復有異生，未得行迹、已得有情所緣無量、已離欲者。又樂遲通，已得行迹、已見諦者。又樂速通，已得行迹、已見諦者。」


〔3〕《瑜伽論記》卷17（大正42，702c14～27）：


「景師等云：『此修定四，諸論並明。然辨所修，非無小異。今此文中，復舉四種行人別四修，餘所無文，唯《瑜伽》有。』初、『苦速通，已見諦者』：此利根人更不求利根，但未得根本現樂，依未來禪得初二畢竟，但求根本禪現樂而修習定，若遲鈍根貪求勝根，以無求彼根本現法之樂，是故不說。二、『異生，未得行跡、已得有情緣無量、已離欲者』：此人雖復可求現法樂，而樂求未來生處，故修天眼見未來事，是故偏說。三、『樂遲通，已得行跡、已見諦者』：鈍根羅漢諸事已滿，但求轉根故修第三分別慧者，即是世間聞思修證。四、『樂速通，已得行跡、已見諦者』：此利根那含人，已得根本四禪更無所作，唯求漏盡羅漢果。」


〔4〕《阿毘達磨大毘婆沙論》卷93（大正27，482a26）～卷94（大正27，485c）：


「應知行迹，差別有四：一、苦遲通行。二、苦速通行。三、樂遲通行。四、樂速通行。然諸行迹應說一種：謂趣苦滅行，趣有世間生老病死滅行。或應說二：謂趣名滅行、及趣色滅行。或應說三：謂趣三界滅行。或應說五：謂趣五蘊滅行。或應說十二：謂趣十二支緣起滅行。或應說無量：謂在相續剎那差別無邊際故。問：世尊何故廣一、二、三，略十二等，建立如是四通行耶？答：以三事故：一、以地故。二、以根故。三、以補特伽羅故。此則總說。若別說者：但以二事：謂地故、根故或地故、補特伽羅故。地故、根故者：〔一〕謂未至定、靜慮中間、三無色定：〔1〕諸鈍根者，所有聖道名苦遲通行。〔2〕即此諸地諸利根者，所有聖道名苦速通行。〔二〕四根本靜慮：〔1〕諸鈍根者，所有聖道名樂遲通行。〔2〕即此諸地諸利根者，所有聖道名樂速通行地故。地故、補特伽羅故者：〔一〕謂未至定、靜慮中間、三無色定：〔1〕隨信行、信勝解、時解脫者，所有聖道名苦遲通行。〔2〕即此諸地隨法行、見至、不時解脫者，所有聖道名苦速通行。〔二〕四根本靜慮：〔1〕隨信行、信勝解、時解脫者，所有聖道名樂遲通行。〔2〕即此諸地隨法行、見至、不時解脫者，所有聖道名樂速通行。問：此四通行自性是何？答：五蘊、四蘊以為自性：謂在靜慮及近分者五蘊為自性，在無色者四蘊為自性。如是名為通行自性、我、物、自體、相、分、本性。已說自性所以今當說。問：何故名通行？通行是何義？答：通謂通達，行謂行迹。能正通達趣向涅槃，是通行義。…」


〔5〕《國譯一切經》頁1884：


「行迹又通涅槃無漏道。有四種：一、苦遲慧道，二、苦速慧道，三、樂遲慧道，四、樂速慧道。」


� 迹＝跡【知】，（大正30，838d，n. 3）。


� 集＝進【知】，（大正30，838d，n. 4）。


� 《瑜伽論記》卷24（大正，852c26～28）：


「上來四頌〔〔壹〕立等；〔貳〕二諦等；〔參〕以觸為緣等；〔肆〕有滅等〕解緣起訖；自下，第五一頌解『〔伍〕食等』。先頌列六門：一、安立，二、因緣，三、觀察於食義，四、極多諸過患，五、雜染，六、解『等』字。」


� 《瑜伽論記》卷24（大正，852c28～853a5）：


「長行中：初、解『安立』。有四法能長根大，『氣力』者：段食能與氣力為食，『二、喜樂』者：喜樂相應觸，數與喜樂為食；不取憂苦相應觸。『三、於可愛事專注希望』：即有漏意思，能與一切於可愛境希望為食。『四』者：是前三食之所依止。言『三門』者：即前三食也。」


� 參見《披尋記》冊4，頁2781：


〔1〕《瑜伽師地論》卷53（大正30，593c7～10）：


「問：何等是行自性？答：此亦六種，如前應知〔謂依眼等六想所生〕。又此行相由五種類，令心造作：一、為境隨與，二、為彼合會，三、為彼別離，四、能發雜染業，五、令心自在轉。」


〔2〕《瑜伽論記》卷14上（大正42，622b16～24）：


「由五種類令心造作者，此皆思功能。一、為境隨與者：景云：謂於和合乖違等境，思隨此境，與識俱轉。備云：謂思能發心，令境隨心轉…。泰云：謂思令心於所緣境隨與領納和合、乖違。基云：由思令心於所緣境隨與領納，不須言和合等，此第一是總句，若言和合等，與第二等何異？二、令心與順會。三、與境違離。四、發有漏業。五、令心王自在。」


� 由＝有【宋】【元】【明】，（大正30，838d，n. 5）。


� 使＝便【聖】，（大正30，839d，n. 1）。


� 參見：


〔1〕印順導師編，《雜阿含經論會編（中）》（534經）頁88～89。


〔2〕《雜阿含經》卷15（371經）（大正2，101c25～102a11）；《相應部》〈因緣相應〉S. 12. 11. Āhārā.（食）。


〔3〕《瑜伽論記》卷24（大正，853a5～6）：「第二、解『因緣』。言『無明界』者：種子也。」


� 參見《披尋記》冊4，頁2782：《瑜伽師地論》卷56（大正30，611b29～c3）：


「眾苦引因依處者：謂於現法中名色為緣六處生起，不斷不知；此為所緣及依處故，一切愚夫於內自體愚癡生起，是名無明。」


� 因＝由【宋】，（大正30，839d，n. 2）。


� 參見：


〔1〕印順導師編，《雜阿含經論會編（中）》（535經）頁89～91。


〔2〕《雜阿含經》卷15（372經）（大正2，102a11～b18）；《相應部》〈因緣相應〉S. 12. 12. Phagguna.（破群那）。


〔3〕《瑜伽論記》卷24（大正，853a6～15）：


「第三、解『觀察於食義』。言『於現法中有此有故，乃至復於今時為結生緣』者：現在六處望彼未來名為前際，至命終住，纔無常滅；未來生有六處，尋復續生。此前際六處中，『識支種子』為能引緣；復於今時後起初際之識，為續生緣也。『是故因果墮在諸行，乃至輪迴不絕』者：此約『處』辨；且前際閻浮提身造業〔業＋（有）【甲】〕，往後際西瞿陀尼生有；復由向者後際生有瞿陀尼身造作業有，還趣先際生處閻浮提生有。」


� 輪＝轉【宋】【元】【明】【宮】，（大正30，839d，n. 3）。


� 參見：


〔1〕印順導師編，《雜阿含經論會編（中）》（536經）頁92～93。


〔2〕《雜阿含經》卷15（373經）（大正2，102b17～c28）；《相應部》〈因緣相應〉S. 12. 63. PuttamaMsa.（子肉）。


� 【�EQ \* jc0 \* "Font:新細明體" \* hps10 \o(\s\up 9(ㄕㄚˋ),唼)�食】猶咬；吞食。《百喻經‧治禿喻》：「昔有一人，頭上無毛，冬則大寒，夏則患熱，兼為蚊囈之所唼食。」清，沈覆《浮生六記‧浪游記快》：「余投餌試之，僅見不盈尺者出而唼食焉。」章炳麟《中華民國解》：「行過餅家，見有美食，則張口而唼食之。」《漢語大辭典》卷3, p.391。


� 火＝大【知】，（大正30，839d，n. 4）。


� 【�EQ \* jc0 \* "Font:新細明體" \* hps10 \o(\s\up 9(ㄇㄡˊ),鉾)�】劍鋒。清，桂馥《札樸‧覽古‧劍》：「劍者，人所帶兵也。其末謂之鉾，又謂之鋒。」《漢語大辭典》卷11, p.1286。


� 參見：


〔1-1〕印順導師編，《雜阿含經論會編（中）》（537經）頁94～95。


〔1-2〕《雜阿含經》卷15（374經）（大正2，102c28～103a12）；《相應部》〈因緣相應〉S. 12. 64. Atthi rāgo.（有貪）。


〔2-1〕印順導師編，《雜阿含經論會編（中）》（538經）頁95。


〔2-2〕《雜阿含經》卷15（375經）（大正2，103a13～20）；《相應部》〈因緣相應〉S. 12. 64. Atthi rāgo.（有貪）。


〔3-1〕印順導師編，《雜阿含經論會編（中）》（539經）頁96。


〔3-2〕《雜阿含經》卷15（376經）（大正2，103a21～b7）；《相應部》〈因緣相應〉S. 12. 64. Atthi rāgo.（有貪）。


〔4-1〕印順導師編，《雜阿含經論會編（中）》（540經）頁96～97。


〔4-2〕《雜阿含經》卷15（377經）（大正2，103b8～23）；《相應部》〈因緣相應〉S. 12. 64. Atthi rāgo.（有貪）。


〔5-1〕印順導師編，《雜阿含經論會編（中）》（541經）頁97。


〔5-2〕《雜阿含經》卷15（378經）（大正2，103b24～c12）；《相應部》〈因緣相應〉S. 12. 64. Atthi rāgo.（有貪）。


〔6〕《瑜伽論記》卷24（大正，853a15～18）：


「第四、解『極多諸過患』，第五、解『雜染』，并如文可解。第六、解『等字所取之門』。言『或住上地，或住下地』者：此喜貪煩惱，或緣上地、或緣下地故也。『魔羅』者：謂第六天魔也。」


� 貪＝食【元】【明】，（大正30，840d，n. 1）。


� 【萎頓】疲困；沒有精神。魯迅《且介亭雜文‧憶韋素園君》：「他為了日光浴，皮膚被曬得很黑了，精神卻並不萎頓。」巴金《我的眼淚》：「我看見他很萎頓，便把他送回家。」《漢語大辭典》卷9, p.442。


� 【窓牖】窗戶。漢，枚乘《雜詩》之五：「盈盈樓上女，皎皎當窓牖。」晉，郭璞《游仙》詩：「朱霞入窓牖，曜靈照空隙。」唐，崔顥《邯鄲宮人怨》詩：「水晶簾箔雲母扇，琉璃窓牖玳瑁床。」清，吳敏樹《聽雨樓記》：「余喜而上於樓以觀，則凡湖與山之獻於欄檻而入於窓牖者，向未知其有於此也。」葉聖陶《窮愁》：「以室無窓牖，遂如仍在宵夜，光明之澤弗被，寒貧可嘆哉。」《漢語大辭典》卷8, p.445。

